
tla traxectoria feminista vai

tanto das achegas tedricas
como as recollidas en Feminis-
mo e cofecemento e Feminici-
dio, ata a direccién da Secreta-
ria Xeral de Igualdade entre os
anos 2005-2009, pasando por
diversos grupos de reflexién de
mulleres, o que posibilita brin-
dar unha visién poliédrica dos
feminismos.

Neste momento de forza do fe-
minismo como movemento so-
cial, cunha sociedade cada vez
mais “liquida” e globalizada,
que capacidade tefien as po-
liticas publicas e o feminismo
institucional de facer avanzar a
igualdade real entre homes e
mulleres?

A metéfora da sociedade “li-
quida” é moi clarificadora do
momento no que vivimos. Non
obstante penso que podemos
interpretala en positivo desde
o feminismo, xa que este, como
movemento social, como moi
ben dis ti, ten unha fortaleza e
unha capacidade de mobiliza-
cién que nos obriga a reexami-
nar as posibilidades para mudar
a sociedade actual. Fronte &s
perspectivas derrotistas e indivi-
dualistas que se pretenden im-
por, o feminismo leva mostrado
unha capacidade para crear gru-
po e para mobilizar e transfor-
mar conciencias que debe ser
moi valorada en positivo.

As politicas publicas tefien a
obriga de levar &s institucions
estas demandas e facer efecti-
vos os dereitos conseguidos po-
las mulleres. A capacidade pola
que preguntas depende, en
moitas ocasiéns, das mulleres
gue participan da toma de deci-
sions. Mais ald de que as institu-
ciéns deban pofier os recursos e
0s orzamentos para previr a vio-
lencia machista ou para rematar
coa fenda salarial, por pofer sé
dous exemplos, o compromiso
feminista das persoas implica-
das adoita ser un factor crucial
para avanzar.

A nivel xeral no devir das poli-
ticas publicas de igualdade a
idea ou defensa dunha transver-
salidade de xénero ficou no pa-
pel nestes Ultimos anos, pode
que incluso nunca chegase a
facerse efectiva de xeito ple-
no. Non digo que se deba re-
tomar tal como se enunciou no
final dos anos noventa, e se ca-
dra é o momento de mellorala
no desefio das propias estrutu-
ras administrativas. Os organis-
mos de igualdade tefien que ter
a capacidade real para desefar
ou coordinar, segundo se defi-
na, politicas publicas feministas
para todos os departamentos.

O teu ultimo libro Feminicidio
leva como subtitulo Unha nova
orde patriarcal en tempos de
submisién. Non resulta para-
doxal falar de tempos de sub-
misién nun momento no que se
esta a falar dunha nova vaga fe-
minista a nivel mundial?

Non o creo. Reflexionar sobre os
mecanismos cos que o patriar-
cado se amolda a cada momen-
to histérico e social paréceme
necesario para poder avanzar
no futuro. A nova vaga de femi-
nismo mundial ten na violencia
que sofren as mulleres un dos
seus maiores catalizadores. Pen-
sa, por exemplo, na importancia
de movementos como #metoo,
#primacoso ou #cuentalo ou nas
saidas masivas as rdas despois
da sentenza de “La manada”.
Indagar nesta violencia, na sta
orixe ou como é funcional para
privar 4s mulleres da sta liber-
dade considero que é un exer-
cicio imprescindibel como parte
da propia extension e fortalece-
mento desta vaga feminista.

Airrupcién do discurso feminis-
ta nos ultimos anos na axenda
politica, como cres que influiu
no auxe da extrema dereita no
Estado? Forma parte da respos-
ta politica patriarcal ao avance
do feminismo?

Non son quen de responderche
a primeira pregunta porque €
complexo saber até que punto

as reaccions da extrema dereita
e as slias ansias por recortar os
dereitos das mulleres ou dos co-
lectivos LGBTI son sé unha reac-
cién ao discurso e os logros fe-
ministas. Sen lugar a dubidas o
feminismo molesta a unha par-
te da sociedade que non estd
disposta a perder os seus privi-
lexios e entende que as mulle-
res deben seguir sendo defini-
das fundamentalmente como
nais ou esposas. Esta claro que
a invencién da terminoloxia
“ideoloxia de xénero” por par-
te dos sectores mais reacciona-
rios da igrexa e a dereita € unha
mostra do mal que asumen as
teorizacions feministas e as im-
plicaciéns que estas poidan ter
nos curriculos escolares, na uni-
versidade, na lexislacién ou na
vida cotia.

A tese central do teu dltimo li-
bro presenta a violencia patriar-
cal coma o elemento fundador
do propio patriarcado, superan-
do a idea de que é a manifesta-
cién mais grave da desigualda-
de. Que funcién “educadora”
atribles a esa violencia consti-
tuinte?

A violencia sempre ¢ disciplina-
dora, mostra o que se pode fa-
cer e o que non. A violencia se-
xual, e con isto non digo nada
novo, é un elemento central
para entender como educamos
as nenas e as mozas no medo e
na autoculpabilizacién. Desde
moi novas as mulleres aprende-
mos que se imos soas pola rua
Ou 0 noso comportamento non
é o "axeitado”, somos as res-
ponséabeis do que nos poida pa-
sar. Darlle a volta a isto, sinalar
ao agresor ou ao violador é un
dos grandes logros do feminis-
mo. Temos ai como exemplo a
accion viral do “violador es ti”
que sitla o problema na estru-
tura patriarcal.

Cal é a tua perspectiva docen-
te sobre como desde o siste-
ma educativo se est a abordar
a loita pola igualdade entre mu-
lleres e homes? Cres que hou-
bo cambios substancias nos ul-

timos anos, ou a proliferacién
de actividades ao redor de da-
tas como o 25N e o 8M pode
considerarse un espellismo?

Por unha banda, penso que
houbo cambios moi importan-
tes no sistema educativo, mais,
por outra, non temos un sistema
coeducativo nin de lonxe. Tan-
to a nivel de enfoque epistemo-
|6xico como curricular os nesgos
androcéntricos seguen presen-
tes; s6 temos que coller un libro
de texto ao azar para compro-
balo. No mellor dos casos incor-
poramos mulleres como unha
especie de engadido ou remen-
do de toda unha historia educa-
tiva herdada.

Melloramos notabelmente na
presenza de actividades ou na
implementacién dos plans de
igualdade porque existe unha
cantidade moi grande de do-
centes comprometidas coa
igualdade e a diversidade afec-

tivo-sexual. Docentes que reali-
zan este traballo sempre a maio-
res das slas xornadas lectivas
e con escaso recofiecemento,
na maioria dos casos, por parte
da administracién educativa. As
veces preguintome, se non fose
polo entusiasmo e o voluntaris-
mo das docentes, que seria da
igualdade nos centros.

Por ultimo, quero citar as ma-
terias optativas que versan so-
bre igualdade, tanto a “lgual-
dade de xénero”, que se pode
impartir en 1° ou 2° da ESO,
como “Coeduacién para o sé-
culo XXI”, que é unha optati-
va de 1° de BAC. No referido
& primeira sinalo que a sta ho-
raria é dunha hora. Cada cur-
SO que pasa son mais contra-
ria a este tipo de materias nas
que é imposibel chegar a cofie-
cer ao alumando ou manter un
ritmo normal de traballo e re-
flexion. Eu denominoas “mate-

rias placebo”; sinto ser tan fran-
ca, pero creo que serven para
pouco. No caso de “Coeduca-
cién para o século XXI” a situa-
cion ainda é moito mais esper-
péntica, xa que neste momento
na maioria dos centros, a causa
da configuracién dos itinerarios
e as optativas, para poder esco-
llela é preciso cursar relixién. Ou
sexa, unha especie de contradi-
cidén nos seus termos.

Albiscas algin motivo para o
optimismo entre as novas xera-
ciéns, ou abondan os grises en
calquera anélise con perspecti-
va de xénero sobre adolescen-
tes?

Motivos existen e moitos para o
optimismo. Acaso non temos na
retina a imaxe de tantas mozas
mobilizandose para os ultimos 8
de marzo ou 25 de novembro?
Tamén nos centros educativos
podemos ver o seu entusiasmo
e compromiso. Con todo, é cer-
to que isto convive cun aumen-
to da violencia de xénero en-
tre a mocidade, cun consumo
da pornografia hexeménica de
xeito acritico desde idades moi
temperas. Supofio que cada xe-
racién ten que resolver as stas
propias contradiciéns e iso é o
que vemos nos centros educati-
vos. Por unha banda, un nivel de
compromiso e conciencia maior
que hai uns anos e, por outra, a
reproducién dun sistema de re-
laciéns baseado no control e a
dependencia. Pode que a edu-
cacién sexual e afectiva sexa
unha das materias pendentes
nos centros para poder some-
ter a critica e reflexién todo ese
mundo da afectividade que fica
féra do espazo educativo.

Asemade, a pesar de ter muda-
do moito a escolla de estudos
entre mozas e mozos seguen re-
producindose os estereotipos
de xénero. Non s6 compre que
as mozas tefian unha maior pre-
senza nas STEM, tamén é nece-
sario valorar as humanidades e
a formacioén artistica para a edu-
cacion dunha sociedade mais
igualitaria.



